
«Mandondo ma ɓɛ̀ɛ satungyisama, anola Ŋwaphongo, 
onzanole na nga. O ingambi sa Tata, bilele ba iɓaa bili 
biikye, ɓo teeɓakyi ɓomɔ, nde naewɔlɛkyi oɓokye 
nakyɛndɛ eɓɔngyisela elele eya moɓa ɓɛ̀ɛ? Emba 
wamokyɛndɛ eɓɔngyisela nga elele, na mokula yaekpa, 
phɔ elele eli nga na 
ɓɛ̀ɛ oɓe 
omɔ mɛ.»



Inga Yoane, nwɛɓi na ɓɛ́ɛ okookye mpasi ɓo 
okookye ɓɛ́ɛ phɔ ya ɓokonzi na ikanga sa motema 
onte ya Yesu, ɓantomaka o mosanga ŋwa 

Patimos phɔ ya Iloɓa sa 
Ŋwaphongo saɓaka nga

nateya na phɔ ya 
ɓosembo pha ɓaka 
nga naimole 
phɔ ya Yesu.



Mbala yɔnɔyɔ Ɓolɔɓɔ ɓoesi ya mpila. Ikyeka ɓoɓo, 
mumbanga mɔnɔmɔ moli o ikolo, moto mɔnɔmɔ azasi 
mi ŋwango.



Namba yaoka bikyelamo bisɔ bakyelama o ikolo, o se, 
o se ya manyɛtɛ na o ikolo sa mpiko eenɛnɛ, biaɓaka 
bituɓe ɓɛ́ɛ bisɔ oɓokye: «Nkuma, 
ngambo, nkyɛmɔ na ɓokonzi phɔ 
ya ɓoɓɛlɛ na ɓoɓɛlɛ iɓe na oozasi o 
mumbanga ŋwa ɓokonzi na 
ná ŋwana wa mpate.»



Namba na yawɛnɛ mokyisi mosantu, Yelusalemɛ 
eenyakune, kyeute o ikolo oka Ŋwaphongo, emiɓongyɛ 
ndokolo ŋwana ngɔndɔ oomilangyingyise phɔ ya ikyɛ 
vana na lele wɛ. Namba oka ŋwɛsi mɔnɔmɔ munɛnɛ 
motɔkɔlɔ o mumbanga ŋwa ɓokonzi, mowɔ oɓokye: 
«Kyeka 
molaku ŋwa 
Ŋwaphongo onte 
ya ɓato. Amozala 
elele yɔnɔyɔ na ɓɛ, 
emba ɓɛ́ɛ ɓamoɓa 
ɓato ɓɛ, emba yo 
amoɓa Ŋwaphongo 
wa ɓɛ.»



Ɓoɓɛlɛ, amba ya nteya ebale ya maa ma ɓomɔɔ 
mangyɛngyɛ ndokolo ibanga sa motiya siweninya na 
mbale na mbale, maute o mumbanga ŋwa ɓokonzi ŋwa 
Ŋwaphongo na Ŋwana wa mpate.



Emba mokyisi mɛ temosengyesi na munyɛlɛ naa na 
ɓokombe phɔ ya imowɛninya. Phɔ nkyɛmɔ ya 
Ŋwaphongo kyimowɛninya, na Ŋwana wa mpate ali tala 
ya ŋwango.



Emba ekpele yɔnɔyɔ ya sɔkɔtɔ etenyɔlɔ omɔ, eɓe 
ɓaakyele maphɔɔ maaɓe maasɔ naa maaɓɔlɛ. Kasi 
yamunyɔlɔ omɔ nde 
ɓaakoma ɓɛ́ɛ mankombo 
o buku pha ɓomɔɔ 
pha Ŋwana wa mpate.



«Aaɓakunyola mbembe o miyo ma ɓɛ. Iwa etesikule 
ɓaa. Ngondɛ etekule ɓaa ilela etesikule ɓaa, minyɔkɔ 
etemikule ɓaa, phɔ maphɔɔ ma maakasi malekana.» 



Etewakule ɓa ilakama. Emba mumbanga ŋwa ɓokonzi 
ŋwa Ŋwaphongo na Ŋwana wa mpate ŋwamoɓa o 
mokyisi mɛ, emba ɓasali ɓɛ̀ɛ ɓaamokumbela. Emba 
ɓamowɛnɛ ɓoo phɛ, nkombo yɛ ɓamoekoma o 
mambanda ma ɓɛ.



Namba yawɛnɛ ɓawee, ɓaangambo na ɓaapha ɓatɛmi 
oɓoo pha mumbanga ŋwa ɓokonzi. Emba ɓamba 
yaingola ɓa buku. Bamba ya ingola na buku ɓosuu, eli 
buku pha ɓomɔɔ. Ɓamba ya sambisa ɓawe ikokana na 
bitoma ba ɓɛ, nde ɓo wakoma ɓɛ́ɛ o ɓa 
buku. Bo moto nkombo yɛ teyakomamaka 
o buku pha ɓomɔɔ, ɓamovakaka o 
itumbu sa ŋwenya.



Ɓoɓɛlɛ, Ɓolɔɓɔ na ŋwasi okolukye ɓɛ́ɛ ilonga, ɓɛkye: 
«Yaka!» Moto okookye awɔɔ nɛ yokye: «Yaka!» Ooli na 
phowa ya maa aye. Okozingye maa ma ɓomɔɔ, aya 
makpaa nde pha. 



60 60

Phɔ Ŋwaphongo azinga mokyisi 
na ɓoikye, yango mɛna ambya 

Ŋwana wɛ, nde yo mɔnɔmɔ, phɔ 
ya oɓokye moto munsɔ okoanole 
Ŋwana mɛ, yo sa waa, kasi azwe 

ɓomɔɔ pha ɓoɓɛlɛ.



Ɓaloma 3:23 
Phɔ ɓato ɓasɔ ɓakyesi masumu, emba ɓaimasi nkyɛmɔ ya 

Ŋwaphongo.

Ɓaloma 6:23 
Phɔ iphuti sa isumu eli iwa. Kasi ikaɓo si ambya 

Ŋwaphongo pha, eli ɓomɔɔ pha ɓoɓɛlɛ onte ya Yesu Klisto 
Nkolo wa ɓanga.

Ɓaebele 9:27 
Emba ɓowa kyelama wɛ phɔ ya ɓato iwaa nde mbala 

yɔnɔyɔ, o sima mɛ kyembe ya moambo,

     Ɓaefese 2:8,9 
Phɔ na ngɔlu yɛ, ɓɛ́ɛ obikyi na nzela ya ianola. Ka teli lowɔ 
la ɓɛ, mɛna eli nde ikaɓo sa Ŋwaphongo. Sango tesiute na 

bitoma, oɓokye moto amiphambe na sango.



Ɓaloma 10:9,10 
Ɓo kowɔ na munɔkɔ ŋwawɛ oɓokye Yesu ali Nkolo, na ɓo 
koanole o ndondo ya wɛ oɓokye Ŋwaphongo amoakola o 

ɓawe, Ŋwaphongo amoebikya. Ɓo toanosi Yesu phɛlɛ 
tobutwe ɓato ɓa ɓosembo o miyo mɛ. Ɓo towɔ na munɔkɔ 

oɓokye Yesu ali Nkolo, Ŋwaphongo aalobikya.

Yoane 3:16,17 
Phɔ Ŋwaphongo azinga mokyisi na ɓoikye, yango mɛna 
ambya Ŋwana wɛ, nde yo mɔnɔmɔ, phɔ ya oɓokye moto 
munsɔ okoanole Ŋwana mɛ, yo sa waa, kasi azwe ɓomɔɔ 

pha ɓoɓɛlɛ. Phɔ Ŋwaphongo taika toma Ŋwana wɛ o 
mokyisi phɔ ya iya sambisa mokyisi, kasi phɔ ya oɓokye 

mokyisi mobikye phɔ yɛ.



1 Yoane 5:11-13 
Emba kyeka munɔkɔ mɛ: Ŋwaphongo alophɛ ɓomɔɔ pha 
ɓoɓɛlɛ, emba ɓomɔɔ mɛ ɓoli onte ya Ŋwana wɛ. Oli na 

Ŋwana ali na ɓomɔɔ, otoli na Ŋwana wa Ŋwaphongo, tali 
na ɓomɔɔ. Naekomesi maphɔɔ masɔ mamana phɔ oeɓe 

oɓokye oli na ɓomɔɔ pha ɓoɓɛlɛ, ɓɛ̀ɛ ɓali na ianola o 
nkombo ya Ŋwana wa Ŋwaphongo. 

